
  

  

  

  

 
 

Ciorclán 0026/2022 
 
 

Chuig: Údaráis Bhainisteoireachta agus Príomhoidí i mBunscoileanna 

 
 

Am Scaoilte do Phríomhoidí i mBunscoileanna don Bhliain 
Scoile 2022/23 

 

 
1.1 Réamhrá 
 
Is é cuspóir an chiorcláin seo ná leagan amach cé mhéid laethanta a féidir le príomhoidí 

atá ag múineadh a thógáil mar am scaoilte le linn na bliana scoile ón bhliain scoile 

2022/23 ar aghaidh. 

 
Téann an ciorclán seo in ionad na ciorcláin a bhí ann roimhe seo, 0019/2020 agus 
14/01. 
 
1.2 Am Scaoilte do Phríomhoidí i mBunscoileanna a Mhúineann 
 

Beidh 37 lá am scaoilte ag gach scoil a bhfuil príomhoide aici a mhúineann le linn na 
bliana scoile 2022/23. 
 
Beidh 4 lá scaoilte breise ag scoileanna le rang speisialta amháin sa scoilbhliain 
2022/23. 
 

1.3 Poist chun am scaoilte do Phríomhoidí a éasca (Poist Am Scaoilte 
Phríomhoidí) 

 

Cuirfear deireadh le gach cnuasach Post Am Scaoilte Phríomhoidí atá i bhfeidhm don 
bhliain scoile 2021/22 um dheireadh na bliana scoile 2021/22. 
   
Is féidir le scoileanna a leithdháileadh laethanta scoilte príomhoidí a bhailiú le chéile 
ina gcnuasaigh ar mhaithe le post lán-aimseartha ar théarma seasta a chruthú chun 
laethanta scaoilte príomhoidí do gach scoil a chlúdach don bhliain scoile 2022/23.  
 
Ní féidir le h-aon scoil ar leith bheith páirteach i níos mó ná cnuasach scaoilte 
príomhoidí amháin le linn na bliana scoile.  Ní féidir ach scoileanna a bhfuil príomhoide 
acu a mhúineann a bheith mar an scoil bunaidh le haghaidh Post Am Scaoilte 
Príomhoidí. 
 
Mar chuid den phróiseas cnuasaigh, ba chóir do na scoileanna amchlár a leagan 
amach don mhúinteoir le chéile.  

Is poist ar théarma seasta iad Poist Am Scaoilte Príomhoidí agus ba chóir iad a 
líonadh de réir na socrúcháin athlonnaithe atá foilsithe, agus ní mór iad a fhágáil 
folamh go dtí go molann an Roinn nach bhfuil an post ag teastáil do mhúinteoir ar an 
bPríomh-Phainéal Athlonnaithe. 
 
Caithfear scoil amháin sa chnuasach a luadh mar an scoil bunaidh.  Seo an scoil a 
fhostóidh an mhúinteoir sa phost.  Ní eascróidh íocaíocht liúntais mhéadaithe don 
Phríomhoide, nó cruthú phoist Phríomhoide Riaracháin, nó Poist Chúraim bhreise, ón 
bpost seo.   
 
Caithfidh 182 lá ar a laghad a bheith i gach cnuasach.  Is féidir le Poist Am Scaoilte 
Príomhoidí le teidlíocht iomláin breis is 182 lá sa chnuasach gnáth-ionadaíocht 
neamhfhoirmiúil a úsáid chun an fuílleach laethanta a chlúdach.   
 
Is gá le gach Príomhoide a ghlacann páirt gach am scaoilte a thaifead ar an gCóras 
Éilimh Ar-Líne (OLCS) do laethanta a chlúdaíonn an múinteoir Am Scaoilte Príomhoidí.  
Ní mór do gach príomhoide i gach scoil sa chnuasach patrún a n-asláithreachtaí ama 
scaoilte a phleanáil, a chomhordú, agus a thaifead go foirmiúil. 
 
Mar phost roinnte, is féidir le múinteoirí fostaithe i bPoist Am Scaoilte Príomhoidí 
costais taistil a fháil ar ais. 
 
Tá an foirm iarratais do Phoist Am Scaoilte Príomhoidí iniata ag Aguisín A. ‘Sé an dáta 
deiridh chun iarratas a chuir isteach ná an Luain 9 Bealtaine 2022. 
 
Aon scoil nach mian leo bheith bainteach i gcnuasach Poist Am Scaoilte Príomhoidí, is 
féidir leo múinteoir ionaid a fhostú do gach lá a bhfuil an Príomhoide ar am scaoilte. 
 
1.4 Bheith i Láthair ar Laethanta Scaoilte 
 
Ba chóir go mbeadh an Príomhoide sa scoil le linn tréimhsí ama scaoilte mura bhfuil 
siad as láthair ar ghnó oifigiúil na scoile a bhfuil faofa ag an mBord Bainistíochta. 
 
1.5 Dualgais le Déanamh le linn Ama Scaoilte 
 
Is é cuspóir an ama scaoilte ná ligean do Phríomhoidí am a ghlacadh uaidh a 
ndualgais múinteoireachta le gur féidir leo feidhmeanna riaracháin, cinnireachta, agus 
bainistíochta sa scoil a chomhlíonadh. 
 
Ní mór do Phríomhoidí, i gcomhar le Cathaoirleach an Bhoird Bainistíochta, clár 
dualgas a dhréachtadh, agus déanfar iad seo le linn ama scaoilte. Caithfear tuarascáil 
ghairid ar úsáid an ama scaoilte a thabhairt do chruinniú amháin an Bhoird 
Bainistíochta in aghaidh na bliana. Ba chóir cóip den tuarascáil a choinneáil sa scoil le 
gur féidir le Cigire Ranna cigireacht a dhéanamh air más gá. 

Leithdháiltí Múinteoirí Bunscoile 
Aibreán 2022 

